
ᑯᑕᑭᔭᓐ ᐊᓄᑭᐃᐧᐁᐧᐃ ᑭᑭᓄᐊᒪᑫᐧᐃᓇᓐ

ᐁᑯᓀᓐ ᑎᓄᐧᐃ ᐧᐃᑐᑲᑫᐧᐃᓇᓐ ᑲᐊᔭᒪᑲᑭᓐ ᐅᐅᒪ?

ᓂᑲᓐ ᑲᑭᐅᓇᒋᑲᑌᒃ ᐊᓄᑭᐃᐧᐁᐧᐃ ᑭᑭᓄᐊᒪᑫᐧᐃᓐ:

ᒥᑕᔥ ᐅᐅᐧᐁ ᓂᑲᓐ ᑲᑭᐅᓇᒋᑲᑌᒃ ᐊᓄᑭᐃᐧᐁᐧᐃ ᑭᑭᓄᐊᒪᑫᐧᐃᓐ ᑭᐅᒋ ᐅᓀᒋᑲᑌ ᒋᐅᒋ ᐧᐃᒋᐃᐧᐁᒪᑲᒃ ᑲᓇᐧᐊᐸᒥᑎᒪᑲᑭᓐ ᒋᑭᐃᔑ ᑭᑭᓄᐊᒪᐧᐃᐧᑕᐸᓐ 
ᒋᐊᓂᑲᔥᑭᑐᐧᐊᒡ ᐊᓄᑭᐧᐃᓇᓐ ᑲᔦ ᑕᔥ ᐃᑯ ᑲᐧᐃᑭᑫᓐᑕᒧᐧᐊᒡ ᑲᔦ ᒋᐊᓂᑲᔥᑭᑐᐧᐊᒡ ᐊᓄᑭᐧᐃᓇᓐ ᑲᓇᓇᑐᓀᐊᒧᐧᐊᒡ. ᐅᑲᑭᐅᒋ ᐧᐃᒋᐃᑯᓇᐧᐊ ᑕᔥ ᑲᐧᐃ 
ᐅᑕᐱᓇᒧᐧᐊᒡ ᐅᐅᐧᐁ ᑎᓄᐧᐃ ᑭᑭᓄᐊᒪᑫᐧᐃᓂ ᒋᐊᓂ ᑌᐱᓇᒧᐧᐊᒡ ᑲᔥᑭᐅᐧᐃᓇᓐ ᑲᔦ ᒋᐊᓂ ᐧᑲᔭᓐᒋᐧᐊᒡ ᐊᓄᑭᐃᐧᐁᐧᐃᓂᒃ ᑲᐊᓂ ᐱᒥᑭᑭᓄᐊᒪᐧᐃᐧᑕ.

ᐅᓄᐧᐁᓂᐧᐊᓐ ᐃᑕᔥ ᑭᑭᓄᐊᒪᑫᐧᐃᓇᓐ ᐃᓂᑯᒃ 40 ᑕᓱᑕᐧᐊᑌ ᐱᒥᑭᑭᓄᐊᒪᑯᓯᐧᐊᒃ ᑕᑯ ᑲᔦ ᒪᒋᑕᐧᐃᓐ ᐯᔑᒃ ᑲᐃᒋᑲᑌᒃ ᐃᒪ ᐱᑯ ᒪᔭ ᐱᓐᒋ 
ᑭᑭᓄᐊᒪᑫᐧᐃᑲᒥᑯᒃ ᑲᑕᔑ ᑭᑭᓄᐊᒪᐧᐃᐧᑕ, ᐊᔭᐧᑲᒥᓯᐧᐃ ᑭᑭᓄᐊᒪᑫᐧᐃᓇᓐ ᑲᔦ ᐊᑯᓇᒃ 8 ᑕᓱᑕᐧᐊᑌ ᒋᐊᓐᑕᐧᐃ ᐊᔭᐧᐊᒡ ᐊᓄᑭᐧᐃᑲᒥᑯᒡ. ᐃᓂᐧᐁᓂᐧᐊᓐ ᑲᔦ 
ᑭᐸᑭᑎᓂᑲᑌᐧᐊᓐ ᑎᓄᐧᐃ ᐧᑲᔭᓐᒋᐧᐃᓐ, ᐊᓄᑭᐃᑯᐧᐃᓂᒃ ᑫᐊᓂᔑᐧᑲᔭᓐᒋᓇᓂᐧᐊᒃ ᑲᔦ ᑭᐧᐁᑭᑭᓄᐊᑯᓯᐧᐃᓇᓐ.

ᑲᐧᐃᓐ ᑲᔦ ᒋᐊᑭᓐᑕᒪᐧᐊᑲᓂᐧᐃᒡ ᐊᐧᐃᔭ ᑲᐧᐃᐅᑕᐱᓇᒃ ᐅᐅᐧᐁ ᓂᑲᓐ ᑲᑭᐅᓇᒋᑲᑌᒃ ᐊᓄᑭᐃᐧᐁᐧᐃ ᑭᑭᓄᐊᒪᑫᐧᐃᓐ. ᑕᑯ ᑕᔥ ᑲᔦ ᑕᑭ ᑎᐸᐃᑫᑕᒪᐧᐊᑲᓂᐧᐃᐧᐊᒃ 
ᒪᓯᓇᐃᑲᓇᓐ, ᐊᔭᐧᑲᒥᓯᐧᐃᓂᒃ ᐊᐸᒋᑕᐧᐃᓇᓐ ᑲᔦ ᐊᓄᑭᐧᐃ ᐊᐸᒋᑕᐧᐃᓇᓐ.

ᐊᐧᐁᓀᓐ ᐅᐧᐁᓂ ᑫᑭᐅᑕᐱᓇᑭᐸᓐ?

ᐅᐅᐧᐁ ᑕᔥ ᓂᑲᓐ ᑲᑭᐅᓇᒋᑲᑌᒃ ᐊᓄᑭᐃᐧᐁᐧᐃ ᑭᑭᓄᐊᒪᑫᐧᐃᓐ ᐊᐧᐁᓀᓐ ᐃᑯ ᐅᑲᑭᐅᑕᐱᓇᓐ ᑎᓄᑲᓐ ᐃᑭᐧᐁᓂᐧᐊᒃ:

ᒥᑕᔑᔑᓂᓐ ᐊᐱᒋᐧᐃᓐ ᑲᑭᑭᔑᑐᐧᐊᒡ
ᐧᐃᐸᒡ ᑲᑭᓄᑌᐳᓂᑐᐧᐊᒡ ᐅᑭᑭᓄᐊᒪᑯᐧᐃᓂᐧᐊ
ᐁᑲ ᑲᐅᑕᓄᑭᐧᐃᓂᒡ ᑲᔦ ᐁᑲ ᐊᐱᒋ ᑲᐅᑕᓄᑭᐧᐃᓂᐧᐊᒡ ᑲᐅᔥᑲᑎᓯᐧᐊᒡ ᑲᔦ ᑲᑭᒋᐊᐧᐃᐧᐊᒡ
ᑲᐱᒥᐧᐃᑯᐱᑐᐧᐊᒡ ᐅᑎᐧᑲᓀᓯᒪᓯᓇᐃᑲᓐ ᑲᔦ ᐁᑲ ᑲᑭᐧᐃᑯᐱᑐᐧᐊᒡ ᐅᑎᐧᑲᓀᓯᒪᓯᓇᐃᑲᓐ
ᑲᐊᓂᔑᓇᐯᐧᐃᐧᐊᒡ
ᑲᐱᐅᔥᑭ ᑕᑯᔑᓄᐧᐊᒡ ᐅᐅᒪ ᑲᓇᑕ ᐊᑭᒃ

ᐧᐃᓐᑕᒪᑫᐧᐃᓐ: ᐊᓂᑦ ᑭᐅᓇᒋᑲᑌᐧᐊᓐ ᐊᐧᐁᓀᓇᒃ ᑲᐃᓀᑕᑯᓯᐧᐊᒡ ᐅᐅᒪ ᒋᐅᒋ ᐧᐃᑐᑲᐧᐃᐧᑕ.

ᐊᓐᑎ ᑫᑭᐅᒋᑌᐱᓇᒪᐸᓐ ᐅᐅᐧᐁ ᓂᑲᓐ ᑲᑭᐅᓇᒋᑲᑌᒃ ᐊᓄᑭᐃᐧᐁᐧᐃ ᑭᑭᓄᐊᒪᑫᐧᐃᓐ?

ᐅᓄᐧᐁᓂᐧᐊᓐ ᓂᑲᓐ ᑲᑭᐅᓇᒋᑲᑌᒃ ᐊᓄᑭᐃᐧᐁᐧᐃ ᑭᑭᓄᐊᒪᑫᐧᐃᓐ ᐱᑯ ᐊᓐᑎ ᐃᔑᐸᑭᑎᓂᑲᑌᐧᐊᓐ (ᑭᒋ ᑭᑭᓄᐊᒪᑫᐧᐃᑲᒥᑯᓐ, ᐊᓄᑭᐧᐃ ᑭᑭᓄᐊᒪᑫᐧᐃᓇᓐ 
ᑲᐱᒥᐧᐃᑐᐧᐊᒡ, ᑕᔑᑫᐧᐃᓂᒃ ᑲᐅᒋᐱᒥᐧᐃᒋᑲᑌᑭᓐ ᐧᐃᑐᑲᑫᐧᐃᓇᓐ) ᐱᑯ ᐊᔭᐱ ᑲᐱᒥᑭᑭᓄᐧᐃᓄᐧᐊᒃ. ᑭᔥᐱᓐ ᑕᔥ ᐊᐧᐃᔭ ᐧᐃᐅᑕᐱᓇᒃ ᐅᐧᐁᓂ ᐧᐁᑎ ᒋᐃᔑ 
ᑲᐧᑫᐧᑌᔦᒃ ᒪᔭᑦ ᑲᐅᒋ ᐱᒥᐧᐃᒋᑲᑌᑭᓐ ᐊᓄᑭᐃᐧᐁ ᐧᐃᑐᑲᑫᐧᐃᓇᓐ. ᓇᓇᑐᑭᑫᑕᓐ ᑭᔥᐱᓐ ᐊᔭᐧᑫᓐ ᐅᐅᐧᐁ ᑎᓄᐧᐃ ᐧᐃᑐᑲᑫᐧᐃᓐ ᐧᐁᑎ ᐅᑭᒪᐧᐃᓂᒃ 
ᐅᔑᐱᐃᑫᐧᐃᑲᒥᑯᒃ.

